Nafarroako Parlamentuko Mahaiak, 2016ko azaroaren 28an egindako bilkuran, Eledunen Batzarrari entzun ondoren, erabaki hau hartu zuen, besteak beste:

1. Izapidetzeko onartzea Alberto Catalán Higueras jaunak aurkeztutako galdera, jakiteko ea Garapen Ekonomikorako Departamentuak enpresen, toki entitateen, elkarteen edo enpresaburuen aldetik inolako informaziorik edo eskaerarik jaso duen Nafarroako Erriberan industria-erabilerarako ura bermatzeko beharrari buruz.

2. Nafarroako Parlamentuko Aldizkari Ofizialean argitara dadin agintzea.

3. Nafarroako Gobernuari igortzea, Legebiltzarreko Erregelamenduko 194. artikuluak agindutakoari jarraikiz, idatzizko erantzuna bidal dezan.

Iruñean, 2016ko azaroaren 28an

Lehendakaria: Ainhoa Aznárez Igarza

GALDERAREN TESTUA

Unión del Pueblo Navarro (UPN) parlamentu-taldeari atxikita dagoen eta Nafarroako Gorteetako kide den Alberto Catalán Higueras jaunak, Legebiltzarreko Erregelamenduaren 188. artikuluan eta hurrengoetan ezarritakoaren babesean, honako galdera hau aurkezten du, Garapen Ekonomikorako Departamentuak idatziz erantzun diezaion:

Garapen Ekonomikorako Departamentuak enpresen, toki entitateen, elkarteen edo enpresaburuen aldetik inolako informaziorik edo eskaerarik jaso al du Nafarroako Erriberan industria-erabilerarako ura bermatzeko beharrari buruz?

Baiezkoan, zehaztu.

Hartu-emanik izanen al du talde horiekin auzia aztertzeko?

Ba al dago industria-proiekturik, behar adinako ur-hornidura edukitzeko zain dagoena Nafarroako Erriberan ezartzeko?

Ba al dago hirigintza-garapenik, gizakientzako edo industriarako hornidura Nafarroako Ubidearekin bermatu duenik eta gauzatzeko zain dagoenik?

Corellan, 2016ko azaroaren 18an

Foru parlamentaria: Alberto Catalán Higueras 

